
Aimar Odriozola Dantzaria

«Dantzari izan eta
dantzatik bizi nahi dut»
Aurresku txapelketa irabazi berri du 13 urteko dantzari ibartarrak,
eta Alurr dantza taldearekin ‘Uztartuz’ikuskizuna estreinatu du q6

Helburuak betez,
4.000 herritar baino
gehiago pasa dira
Birziklapen Biratik  
Tolosaldeko Mankomunitateak antolaturiko
Birziklapen Birak erdi bidea egin du herriz
herri; «murriztu, berrerabili eta birziklatu»
mezua zabaltzen ari dira herritarren artean q5

Gazteen droga
kontsumoari buruz
sentsibilizatuko duen
egitasmoa, hastear
Ahora! Astearen barruan ‘Familiak eta nerabeen
alkohol eta bestelako drogen kontsumoak’saioa
izango da,gaur,Tolosako kultur etxean q3

Victor Taibo
Abokatu laborista

«Osasunaren
arloan Madrilgo
Erkidegoa
laborategi gisa
erabili dute»
Aste Iraultzailearen
barruan, gaur, 19:30ean
hitzaldia emango du 
Engels Ateneoan

Elkarrizketa q4

Igandean
izango den
Araxesko Mendi
Itzulian izena
eman daiteke
Tolosako Amarotz Mendi
elkarteak antolatu du
auzotik abiatuko den
mendi ibilaldia; 07:00etan
hasita 42 kilometro 
egin beharko dituzte
mendizaleek  q7

SALGAI

Etxebizitza bifamiliarra.Oren-
dainen salgai edo alokairuan
etxebizitza bifamiliar berria, iz-
kin batean. Hiru logela, bi bainu-
gela, sukaldea, egongela-jan-
gela, tximinia, bi terraza-lorate-
gi eder, trastelekua, garaje
bikoitza, eta abar. 145 metro ka-
rratu ditu. Ikuspegi irekiak eta

independentea. Baratza du. In-
teresatuek deitu 943654272
edo 661319847 telefono zenba-
kira.

LAN BILA

Etxeko lanak.Goizetan, etxeko
lanak egin edota haurrak zain-
tzeko, emakume euskaldunak
bere burua eskaintzen du. Au-

G Iragarki laburrak

toa badauka. Interesa duen
edonork, deitu 943 69 68 82
edo 606 52 19 92ra.

LAN ESKAINTZA

Etxeko lanak.Umeak zaintzeko
eta etxeko lanetarako, pertsona
bat behar dugu. Interesa duen
edonork, deitu 600 46 47 17 te-
lefono zenbakira.

Itzea Urkizu 

Kilometroak 2013ren Laskorain
ikastolako antolatzaileek, alko-
holaren eta bestelako sustantzien
kontsumoari buruzko sentsibili-
zazioa lantzeko egitasmo zabala
martxan jarri dute, eta proiektua
abiarazteko, Ahora! Astea apro-
betxatu dute. Horrela, gaur ber-
tan, Familiak eta nerabeen alko-
hol eta bestelako drogen kontsu-
moak saioa izango da kultur
etxeko areto nagusian, 19:00etan. 

Laskorain ikastolako Jone Ur-
teaga zuzendariak azaldu due-
nez, gurasoei begirako saioa izan-
go da, eta saio bakarretik harata-
go, proiektu osoago baten lehen
pausoa izango da hitzaldia. Hel-

buru hauei eutsiz beraz, eta fami-
liei begira prestaturiko lan meto-
dologia batekin, irailean hiru
saioko zikloa martxan jarriko
dute, egitasmoarekin jarraituz.
«Kilometroen egunaz haratago,
alkoholaren arazoa landuko duen
egitasmo zabalago bat da hau»,
azaldu du Urteagak. Modu hone-
tara, honako gaiak jorratuko di-
tuzte zikloan: Nerabezaroa, ai-
sialdia eta drogen erabilera; Arau
eta mugen garrantzia aisialdia-
ren inguruko seme-alaben hez-
kuntzan, eta azkenik, Familiaren
jarrera droga kontsumoaren au-
rrean. 

Pasa den azaroan Ahora! leloa
eta aurtengo KMK ezagutzera
eman zutenez geroztik, alkohola-
ren eta drogaren kontsumoaren
gaia bereziki jorratzeko asmoa
azaldu izan dute antolatzaileek;
Kilometroak egunera begira,
nahiz oro har nerabeen egunero-
kora begira, beraz, gizarteko ara-
zo hau hizpide izango dute.

Gaur arratsaldeko saioan, alko-

holaren drogen kontsumoaren
prebentzioan familiak duen ga-
rrantzia azpimarratuko dute:
«Heziketaren oinarri nagusia fa-
miliak izaten jarraitzen du, eta fa-
milia bera da, adin txikikoengan

nahiz nerabeengan eragin han-
diena duena, baloreak eta jarre-
rak barneratzeko garaian». Hone-
gatik guztiagatik, antolatzaileen
arabera, «gurasoek ahalegin guz-
tia egin behar dute, seme-alabek
alkoholaren eta bestelako drogen

arriskuei modu egokian aurre
egiteko trebetasunak landu ditza-
ten».

Laskorain ikastolak, Agipad el-
kartearekin eta Tolosako Udale-
ko Gizarte Politika eta Osasun
sailarekin elkarlanean antolatu
du hitzaldia; «12 urtetik 18ra bi-
tarteko gaztetxo guztien guraso-
ak hitzaldira gonbidatzen ditugu,
beraz, edozein dela ere, seme-ala-
ben ikastetxea», nabarmendu du
Miren Urkola zinegotziak. 

Ziklo baten hasiera
Drogak sorturiko arazoetan fami-
liak duen garrantziari buruz ari-
ko dira gaurko saioan, aipatu be-
zala; horrez gain, ordea, irailean
garatuko duten zikloa ere aurkez-
tuko dute Agipadeko kideek,
gaurko saioan. 

Guraso eta familiekin lan egite-
ko orduan, hainbat helburu ze-
haztu dituzte arduradunek. Bate-
tik, gurasoek ohartu egin behar-
ko dute, prebentzio eragile
moduan duten garrantziaz, eta
ondorioz, eurek ere sentsiblizatu
egin beharko dute gaiaren ingu-
ruan. 

Era berean, gurasoak oharta-
razi egin nahi dituzte, hezkuntza
ereduek duten garrantzia nabar-
menaz. «Izan ere, drogen kontsu-
mo arazotsuak saihestu daitezke
zenbait kasutan: desegokiak di-
ren kontsumoak detektatu, bate-
tik, eta hauek ohitura egokiago
batzuetara moldatu, bestetik»,
diote Agipadeko kideek.

Horrela beraz, drogen aurrean
erabil daitezkeen babes faktore-
ak indartzen saiatuko dira gaur-
ko saioan eta datozenetan, berau
«familia bizimodu osasungarri
bat sustatzeko bidea dela kon-
tuan hartuz». Finean, alkohola-
ren eta bestelako drogen kontsu-
mo adina atzeratzea izango da jo-
mugetako bat, eta baita 18 urtetik
beherako biztanleen arteko kon-
tsumoa gutxitzea ere. 

Aipatzekoa da, urriaren 6ko Ki-
lometroak egunerako, nerabeei
begirako egitasmo indartsu eta
berritzailea prestatu duela anto-
lakuntzak, eta aurrerago emango
dutela ezagutzera. 

Beste hainbat helbururen arte-
an, proiektu honek alkohola eta
drogen kontsumoa murriztu edo
gehiegikeriatik aldentzea izango
du helburu, esparru honetan ara-
zoak sortzen dituen KMK bezala-
ko jai erraldoietan. 
1tolosa@hitza.info

Droga kontsumoen inguruko
sentsibilizazio proiektua
abiaraziko du Ahora! Asteak
Gurasoei begirako
hitzaldia izango da gaur,
19:00etatik aurrera,
kultur etxeko areto
nagusian

KMK jaiaz haratago, droga kontsumoen arazoa egitasmo zabal baten barruan sartu du Laskorainek. N. URBIZU

u Gutuna

TOPAren oharra Tolosako
azken osoko bilkuraz

Tolosaldean Asuncion klinika
pribatuak Kudeaketa Publiko-
dun Eskualdeko Ospitalea or-
dezkatzea nahi du Eusko Jaurla-
ritzak (EAJk, eta bera babesten
duten beste alderdiak) eta ho-
rrez gain, espezialitateen anbu-
latorio publikoa behin betiko
kentzea proposatu dute, berta-
ko zerbitzuak klinika horretara
pasatzeko.

Joan den apirilaren 30ean Bil-
duk mozio bat aurkeztu zuen,
udalak tolosarrek kalitatezko
kudeaketa publikodun osasuna
izatea babesteko, eta pribatiza-
zio asmo oro baztertzeko. EAJk,
bere aldetik, ordezko mozio bat
aurkeztu zuen; jasotzen dugun
osasun arreta hobetu daitekee-
la, baina kalitatezkoa dela zio-
ten, eta beti alderdiak osasun
misto baten eredua babesten
duela nabarmendu zuten, pri-
batua eta publikoa eskutik joan
daitezen, beraientzat guztiz po-
sitiboa baita. Bilduk aurkezturi-
ko mozioaren aldeko botoak 9
izan ziren (bereak eta Aralar al-
derdiarenak), eta EAJk aurkez-
turikoaren aldeko botoak 8 (be-
reak eta PSE-EE alderdiare-
nak).

EAJ eta PSE-EE alderdien
eredu mistoak osasunaren ne-
gozioan sartzea dakar, eta Tolo-
saldeko osasuna pribatizatzen
hastea: lehenik, eskualdeko os-
pitale publikoa klinikarekin or-
dezkatuz, eta ondoren, espezia-
litateen anbulatorioa ixten saia-
tuz, zerbitzuak klinikara
eramanez. Azkenik, osasunaren
lehen mailako sektorea, edo
bestela esanda, familia medi-
kuak, bereganatzen saiatuko da
klinika.

Horregatik, koordinakunde
honek bere azken komunikatua
berresten du, eta ez dago prest
atzera pausorik emateko. Aste
batzuk barru  Eusko Legebiltza-
rrera joango gara gure aldarrika-
penak azaltzera eta udazkene-
an kanpaina berri bati ekingo
diogu. Tolosaldeko bizilagunok
gure oinarrizko eskubidea urra-
tzen ez dugula utziko argi utzi
nahi dugu, zenbait alderdi poli-
tikok esaten dutena esaten du-
tela ere.
pTOPA koordinakundea.

Kilometroen egunaz
haratago, alkoholaren
arazoa landuko duen
egitasmo zabalagoa da»
JONE URTEAGA
Laskorain ikastolako zuzendaria

«Gaztetxo guztien
gurasoak gonbidatzen
ditugu, edozein dela ere
seme-alaben ikastetxea»
MIREN URKOLA
Tolosako Udaleko zinegotzia

‘‘



Itzea Urkizu

Taulagainean, argi eta jantzi do-
torez, ikasturtea borobilduko
dute Tolosako ehunka gaztetxok,
Udaberri dantza taldeak eta Lask
abesbatzak elkarlanean prestatu-
riko emanaldian. Igandean,
12:00etatik aurrera, Ortzadarra-
ren bila ipuin musikatua eskaini-
ko diete bertaratuei. 

Badira jada bospasei urte, Uda-
berri dantza taldea ikastaroen
amaierako emanaldia antolatzen
hasi zenez geroztik; hastapen
haietan Eduardo Mokoroa musi-
ka eskolako ikasle bandarekin
burutu zituzten emanaldiak, eta
«egitasmoari haize berria emate
aldera, bi urtez behin elkarlane-
rako kidea aldatzea pentsatu ge-
nuen», azaldu dute taldekideek.

Horrela beraz, aurten bigarre-
nez prestatu dute ikuskizun bate-
ratuta, Lask abesbatzarekin.

Besteak beste, ikasturte amaie-
rako emanaldi bat eskaintzea
izan zen, egitasmoarekin hasi zi-
renean, Udaberriren helburua:
«Gure ikasleek, urte osoko esko-
letan barrena ikasitakoa kalejire-
tan eta dantzari txikietan eraku-
tsi ohi dute; kalean, beraz. Ema-

naldi honetan, ordea, ohiko for-
matutik aldenduko da bai eszena-
tokia eta baita neska-mutilek
egingo dutena ere». 

Horrekin batera, Ortzadarra-
ren bila bezalako proiektuak «el-
karlanean osatutako egitasmoak
sustatzeko bide dira, eta hau gure
ikasleentzako onuragarria izan
daitekeela uste dugu», nabar-
mendu dute dantza taldeko kide-
ek. 

Ehunka gaztetxok igandeko
ikuskizuna prestatzen darama-
tzate azken asteak, eta ipuin mu-
sikatuaz gozatzeko aukera Leidor

aretoan izango da, lau euroren
truke, igandean, 12:00etan. Aipa-
tzekoa da, sarrerak aretoko leiha-
tilan bertan eskura daitezkeela
jada.

Koloreen bila doan mutikoa
Ortzadarraren bila istorioak gi-
datuko du emanaldia, eta Markox
mutikoa izango da ildoaren gidari
nagusia. 

Irati Hartsuagaren ideia oriji-
nalari, Lask abesbatzako eta Uda-
berriko ikasleek forma emango
diote; abesbatzaren doinura as-
tinduko dituzte oinak gaztetxoek,
beraz. Oinak mugitze honetan,
gainera, euskal dantza tradizio-

nalaz gain, istorioari eta erreper-
torioari egokituriko dantzak
prestatu dituzte, 4 urtetik 14ra bi-
tarteko dantzari txikiek. 

Besteak beste, honakoak izan-
go dira, bertaratuek entzun eta
ikusi ahal izango dituzten abesti
eta dantzak: Lore dantza, Kukue,

Sorgin dantza, Jorrai dantza,
Muxu, Balearen bertsoak, Kanon
umorez, Nesiponono, eta azkenik,
Negua joan da eta. 

Doinu hauen guztien artean,
Txoan Ormazabalen off ahotsak
kontatuko die istorioa ikus-en-
tzuleei, eta musika bera ere zuze-

nekoa izango da, Ana Iparragirre,
Ander Zubillaga, Jon Garate, Ai-
tor Azkolain, Jon Vallejo, Eneko
Hartsuaga, Josu Lizarralde eta
Iñigo Azkue musikarien eskutik.

Ikasturte berriari begira
2012-2013 ikasturtea borobiltzeko
lanekin batera, Udaberri dantza
taldea datorren ikasturtera begi-
ra jarri da jada.

Irailetik aurrera ere, dantzara-
ko gogoa duten haur eta gaztetxo-
ek izango dute Euskal Herri oso-
ko pauso eta doinuak ikasteko au-
kera. Horretarako, izen-emate
orriak banatu dituzte, eta kultur
etxean izango dira arduradunak;
ekainaren 6an, 13an eta 20an kul-
tur etxera joan ahal izango da, be-
raz, izena ematera. 

Halaber, mezu elektronikoen
bidez izena eman ahal izango da,
ikastaroak@udaberri.com helbi-
dera idatzita. 

Udaberri eta Lask
ortzadarraren bila
abiatuko dira
igandean
Ikasturte amaierako
emanaldian musika,
dantza eta literatuta
uztartuko dituzte
gaztetxoek

Azken entseguak elkarlanean egin dituzte bi taldeetako gaztetxoek. ITZEA URKIZU

Igandeko emanaldiko sinopsia,
‘Ortzadarraren bila’ doan bidaian

D
«Grisa zen Markoxen hiria. Grisak tximiniak, grisak paretak,
eta Markoxen amonaren ilea ere grisa zen. Azti baten kon-

daira kontatzen zion beti amonak, eta azti hark, zazpi tximiniaren
bidez koloreztatzen zuen mundua. Urteak pasa ahala, ortzadar
harekin amets egin zuen Markoxek, gau batez. Kolore bakoitzaren
bila abiatu zen orduan, ametsetik kanpo ere, mundu grisa atzean
uzteko.

Markoxen ametsak irekiko du, emanaldia. Dantzak eta musikak
lagunduta, kolore bakoitzaren bila joango da Markox. Ea lortzen
duen, ortzadarra eraiki, eta munduari bereak dituen koloreak itzul-
tzea».

‹ Tolosa

‘Arrhas’ dokumentala,
bihar, Otsabin

GIZARTEA ›Arrhas dokumen-
tala izango da, bihar, 19:00etan,
Otsabi elkartean. Bereber
herriaren aurka erabili ziren
arma kimikoen inguruko filma
ikusteko aukera izango da eta
Tarrik El Idrissi zuzendaria ere
bertan izango da.

Gaixoen zaintzaile eta
senideentzat ikastaroa
GIZARTEA ›Buru gaixotasunei
buruz ikasi, eta familia barruko
bizikidetza hobetzeko ikastaroa
eskainiko du Agifesek Tolosan.
Lehen saioa bihar izango da,
eta besteak ekainaren 6an eta
20an izango dira, 18:30etik
20:30era bitarte. Ikastaroko
parte hartzea doakoa izango
da, eta interesa dutenek Agife-
sen egoitzan, edo 943 47 43 37
telefonoan eman beharko dute
izena.

DLaburrak

Erredakzioa 

Ekaineko azken larunbatean
bost urte egingo ditu Tolosa Kan-
tarik. Hori dela eta, ekainaren
29an kantu bazkaria antolatu
dute Tolosako San Jose ikastetxe-
ko patioan, 14:30ean. 

Bazkaria norberak eraman be-
harko du eta antolatzaileek ma-
haiak eta edariak prestatuko di-
tuzte. Gastu hauetarako, bazkari
txartelak Xirimiri eta Babes ta-
bernetan jarri dituzte salgai, 7 eu-
rotan. Haur eta gaztetxoek ez
dute ordaindu beharko.

Tolosa Kantarik
bosgarren
urtemuga
ospatuko du

I. Urkizu 

Tolosako Udaleko gobernu batza-
rrak aho batez onartu du, Arria-
rango bidegurutzean biribilgu-
nea egiten hasteko Gipuzkoako
Foru Aldundiarekin sinatu beha-
rreko hitzarmena; 559.565,60 eu-
roko aurrekontua erabiliko dute
lanak egiteko.

2011ko martxoaren 24an, uda-
lak hitzarmena sinatu zuen al-
dundiarekin, N-1 errepideko ipa-
rraldeko lotunean, gasolindegia-
ren ondoan, biribilgunea egiteko.
Biribilguneaz gain, Arriarandik
GI-3650 errepidera arteko zubia
eraikitzea ere aurreikusi zuten.

Azaroan, ordea, proiektuan
aurkituriko akats tekniko la-
rriengatik, eta arrazoi ekonomi-
koengatik, Bide Azpiegituretako
zuzendari nagusiak hitzarmena
suntsiarazteko proposamena
egin zuen. 

Biribilgunea, ordea, Tolosako
hirigintzako udal plangintzan au-
rreikusitako proiektua da. Horre-
la, «gaur egun eremu hori gara-
tzen ari denez», biribilgunea egi-
teko beharra ikusi dute,
«ibilgailuen segurtasuna berma-
tzeko». Beraz, proiektua bi zati-
tan egingo dute, eta biribilgunea
egingo dute lehenik, 553.565,60 eu-
roko aurrekontua baliatuz.

Arriarango biribilgunea
gauzatzea onartu dute

Emanaldiko sarrerak
Leidor aretoko
leihatilan eskuragarri
daude jada 

Asier Imaz 

Espainiako hiriburuan zerbait al-
datu da azken bi urteetan. Victor
Taibo (1979, Madril, Espainia)
gazteak gertutik jarraitu ditu Ma-
drileko «eztandak». Abokatu la-
borista izateaz gain, Marea Berde-
ko kidea da Taibo. 

Krisiak murrizketak ekarri
ditu, eta honek, gizartearen mu-
gimendua; politikariek ere horre-
tan zeresana izan dute, hainbat
erabaki politikok suari gasolina
bota besterik ez baitiote egin.
2012. urtean, 3.419 manifestazio
egin zituzten Espainiako hiribu-
ruan, eta aurten, marka hori
apurtzen ari dira. Hezkuntza, osa-
suna, ekonomia,... arlo guztiak sa-
laketaz jantzi eta kalera irten
dira. Gure eskualdean zeresana
eman duen eta ematen ari den
osasun publikoaren gaia azpima-
rratu du Taibok, eta Madrilen
egin den lana, eredugarria dela
dio abokatu laboristak. 
Madrilgo «eskuinaren erasoak» eta
hiritarren erantzuna izango dituzu
hizpide hitzaldian.
M15 mugimenduaren sorreratik
gaur egunera bitarteko errepaso
labur bat egingo dut, hiritar ez-
tandak ardatz hartuta. Mugimen-
du horiek azaltzeko, urte guzti
hauetan PP alderdiak izan duen
gehiengo absolutu ahula aztertu
behar da. Krisi ekonomikoa le-
hertu zenean, gauza asko lehertu
ziren Madrilen. 
PP alderdiaren gehiengo ahula esan
duzu?
PPk azken urteetan bi autonomia
kontrolatu ditu: Valencia eta Ma-
dril. Kolpetik eta oso denbora gu-
txian, menpekotasun erlazio hori
euren aurka jarri da. 
Espainako hiriburuan nola irudikatu
da gainbehera hori?
Madrilen, PPren oinarri soziala
desagertzen ari da izugarrizko
abiaduran. Deskonposizio proze-
su batean daude. Adibide bezala,
medikuak aipa genitzake; osa-
sungintza sektorea. Gobernuan
dagoen alderdiari bozkatzen zio-
ten medikuak eta erizainak zeni-
tuen lehen, baina orain, guzti ho-
riek euren aurka jarri dira; egon
diren mobilizazioak eta gizarte
eztandak ulertzea ezinezkoa izan-
go litzateke, bestela.
Hauteskundeetan mugimendu guz-
ti horrek zein isla duen ikusi beharko
da,ezta?

Hainbat inkesta atera dira hau-
teskundeen inguruan, eta horie-
tan, Metroscopiarena kasu, PPk
botoen erdiak galduko lituzkeela
agertzen da. Bai Madrilgo Erkide-
goan eta baita hiriburuko udale-
txean ere. Aurreikuspen horien
arabera, gainera, IU alderdia bi-
garren indarra izatetik oso hurbil
egongo litzateke. Finean, mobili-
zazio guzti horiek politikan euren
isla izatea logikoa da, eta ezkerre-
ko ikuspegitik gainera.  
Azken aldian, LOMCE hezkuntza
erreforma albiste  bilakatu da. Ma-
rea Berdea, ordea, ez da iragan osti-
raletik hona sortutako zerbait.

Hemen Esperanza Aguirre izan
dugu urte luzez agintzen, eta hez-
kuntzaren aurkako erasoak ez
dira gauza berria. Opus Deirekin
lotura duen sektoreak agindu du,
hau da, PPren alde atzerakoiena
ezagutu dugu. 2011ko irailean, bi-
tarteko irakasle guztiak kaleratu
zituzten. Horrek dena lehertarazi
zuen; jendea sutan jarri zen. 
Tolosaldean osasun publikoaren al-
deko borrokan dabil TOPA herri pla-
taforma. Madrilen, Marea Txuria
izango litzateke antzeko helburuak
jarraitzen dituen mugimendua.
Osasunean Madril laborategi bat
bezala erabili dute. Hemen esperi-

mentatzen zutena, ondoren, esta-
tuko beste lekuetara eramaten
zuten. Esperanza Aguirrek sortu-
tako ospitale guztiak pribatuak
izan dira, eta Princesa Ospitalea
geriatriko batean bilakatu nahi
zutela zabaldu zenean, eztanda
berri bat eragin zuten gizartean.
Hortik sortu den guztia, gainera,
benetan eredugarria izan da.
Nola laburbilduko zenuke pribatiza-
zioaren aurkako mugimendu hau?
Azpi-azpitik sortutako mugimen-
du masiboa izan da. Madrilgo os-
pitale eta osasun zentro guztietan
langileen asanbladak sortu zituz-
ten, eta hauetan, erasoei aurre

nola egin eztabaidatzen hasi zi-
ren. Kalera atera eta informazioa
banatzen ibili ziren, eta hori oso
garrantzitsua izan da, iritzi publi-
koa eurenganatzea lortu baitute.
PP alderdiak Madrilen azken 20
urte hauetan jasan duen desgas-
terik handiena, inolako zalantzik
gabe, mugimendu honek sortu
dio.

Itxialdiak sonatuak izan ziren?
Asanblea hauetatik ateratako
ideia izan zen, eta ospitale guztie-
tan egin zituzten. Gobernua atze-
ra egin beharrean aurkitu zen,
eta hainbat garaipen lortuak
dira: Hasiera batean 20 zentro
kontzertatu behar ziren, eta azke-
nean sei edo zortzi izango direla
diote orain; ospitaleekin ere gau-
za bera gertatu da, zortzitik bira
jaitsi dituzte kontzertatuak. Hala
eta guztiz ere, oraindik hori ikus-
teko dago.
Sindikatuen papera zein izan da «ez-
tanda» hauetan?
Gaindituak izan dira; ez dute mu-
gimendu hau bideratzen jakin.
Adibidez, osasunaren inguruko
mugimenduak langile borroka-
ren molde tradizionaletan antola-
tu dira: asanbladetan, erresisten-
tzia kaxak sortuz, 100.000 euro bil-
du zituzten, eta abar. Sindikatuak
jokoz kanpo gelditu dira. UGT eta
CCOO iraganean gelditu dira, kri-
si aurreko garaian. Borrokak el-
kartu beharrean, akordioak lortu
nahian ibili dira alde batetik eta
bestetik. Horren emaitzak ikusi
eta nozitu ditugu: atzerakadak,
patronalaren poztasunak, eta
eraso bortitzagoak.  
Aukera galtzen ari direla iritzi duzu.
Osasunaren inguruko mugimen-
dua bere indar guztiarekin azale-
ratu zenean, guztia hankaz gora
gelditu zen. Sindikatuek une hori
aprobetxatu behar zuten, Madri-
len dena gelditzeko, greba oroko-
rra deituz. CCOO eta UGTren de-
legatuek, ospitaleetan, ez zuten
urrats hori ematen jakin, eta on-
dorioz, ez zen grebarik antolatu
erkidegoan. Gaindituta ibili dira,
eta lehen esan bezala, langile bo-
rrokaren tresnak erabiliz gaindi-
tu dituzte. 

Victor TaiboqAbokatu laborista

Maiatzaren 30eko greba orokorraren harira, Euskal Herria Sozialistak
eta Engels Ateneoak Aste Iraultzailea antolatu dute Tolosan. Gaur,
Victor Taiboren hitzaldia egongo da 19:30ean, Engels Ateneoan.

«Madrilen azken 20 urteetako
desgasterik handiena jasan
du PPk osasunaren gaiarekin»

HITZA

«CCOO eta UGT
gaindituta gelditu dira,
krisiaren aurreko
garaian ainguraturik»



Mikel Iraola 

B
a al zenekien 15,4 tona
zabor biltzen dela urte-
an Tolosaldean? Eta bil-
tzen denaren %81 birzi-

klagarria dela? Eta 45.000 tona
plastiko isurtzen dela munduko
ozeanoetara, eta ondorioz 100.000
ugaztun eta milioi bat hegazti hil-
tzen direla? 

Datu horiek eta gehiago aurki
ditzake, hilabete honetan zehar
eskualdeko herrietan barrena da-
bilen Birziklapen Birako gunera
gerturatzen denak. 

Birziklatzearen garrantzia he-
larazi eta herritarren zalantzak
argitzeko hilabete hasieran hasi
zen bira Anoetan. Harrez geroz-
tik, 18 herri bisitatu ditu, eta 14
ikastetxeetako gaztetxok bertara-
tu ahal izan dute. 

«Erosi, erabili, bota prozesuare-
kin puskatu eta horren ordez, mu-
rriztu, berrerabili eta birziklatu
egin behar dela transmititzen die-
gu gerturatzen direnei» dio Gara-
zi Osa, birako arduradunetako ba-
tek. Horretarako, birziklapena
egitearen eta ez egitearen arteko
aldeak azaltzen dituen erakuske-
ta bat erabiltzen dute.

Bisita, birziklapena modu ego-
kian ez egitearen ondorioak eza-
gutzetik hasten da: zabortegiak
gainezka egitea, erraustegien on-
dorio kaltegarriak osasunerako
nahiz ingurumenerako, edota ba-
liabide naturalen agortzea. 

Bestalde, errealitate hori gehia-
go ezagutu eta kontzientziatzeko
zenbait datu eskaintzen dituzte:
igandero miloi erdi zuhaitz moz-

Erakusketaren azken zatian,
material mota bakoitzaren birzi-
klapen prozesua nolakoa den es-
plikatzen dute, dudarik ez izateko.
Kezkaren bat bada argibideak
ematen dituzte arduradunek.
«Gauza bakoitza nora bota behar
den edota konposta nola egin be-
har den galdetzen digute gehien»
dio Osak.  

Gainera, jogurtak, haziak eta
konpostagailuetatik ateratako
ongarria banatzen dituzte, ontzi
horietan loreak landatu ahal iza-
teko. «Horrela, hobeto ulertzen da
ontzi horrek izan dezakeen biga-
rren bizitza hori» azaldudu Osak.

Erdi bidean, pozik
Birziklapen Bira amaitzeko bi
aste falta diren honetan, orain ar-
tekoaren balorazio positiboa egin
du Tolosaldeko Mankomunitate-
ak. «Helburuak betetzen ari dira,
4.000 herritarrengana iristeko au-
kera izan dugu eta pozik gaude.
Gerturatu ez direnei ere animatu
nahi diegu».  

Herritarrak ere gustora azaldu
dira horrelako ekimenen aurrean:
«Kontziente izaten laguntzen du.
Zerbaiten beharra bazegoen» dio
bertaratutako andre batek. 

Tolosaldeko Birziklapen Bira erdi bidean da. Dagoeneko 18 herri pasa ditu, eta 4.000 herritar baino gehiagok
hartu du parte zabor kantitatea murriztu, berrerabili eta gehiago birziklatzeko helburua duen ekimen honetan.

Erosi, erabili eta berrerabili

800 ikasle baino gehiago pasa dira Birziklapen Biratik. HITZA

BIRZIKLAPEN DATUAK

p15,4 tona biltzen dira Tolosal-
deko Mankomunitatean urtean.
p%73koa izan zen 2012an,Tolo-
saldean bildutako errefusaren
ehunekoa.Ontzi arinak %4,pa-
pera eta kartoia %12,beira %9
eta gainontzekoak %2 izan ziren.
p%10ekoa izango litzateke erre-
fus kantitatea sailkapena modu
egokian eginez gero.
p%81 birziklagarria da Gipuz-
koako zabortegietara botatzen
den zaborretik.
p45.000 tona plastiko isurtzen
da munduko ozeanoetara,eta

ondorioz,100.000 ugaztun eta
1.000.000 hegazti hiltzen dira.
p500.000 zuhaitz mozten dira
igandero egunkariak egiteko.
p50.000.000 tona zabor elek-
troniko sortzen da urtean.
p350 milioi tona zabor sortzen
dira urtean herrialde industriali-
zatuetan,hau da %90a.
pZaborraren %95 ez da birzi-
klatzen eta zabortegietan pila-
tzen da.
p600.000 litro ur kutsatzen
ditu merkurio pila batek; 12.000
zinc-ekoak; 14.000 zilarrezkoak
eta  3.000 litro alkalinoak.
pBeirazko 4 botila birziklatuta,

hozkailu batek 24 ordutan behar
duen energia aurrezten da.
pPaper tonelada bat birziklatu-
ta,17 zuhaitzek bizirik iraun eta
21.000 litro ur aurrezten dira.
pPlastikozko botila bat birzikla-
tuta aurrezten den energiarekin,
100 Watt-eko foku batek lau or-
duz argia eman lezake.
p100 kilo materia organikotik
30-40 kilo ongarri ateratzen da.

EGUTEGIA

pMaiatzak 22,Ikaztegieta.Goi-
zean eskolako ikasleen bisita eta
egun guztian plazan.

GBIRZIKLAPEN BIRA TOLOSALDEAN

pMaiatzak 23,Berastegi.Goi-
zean eskolako ikasleekin, eta
18:30ean, hitzaldi-tailerra.
pMaiatzak 23,Berrobi.Arra-
tsaldean birziklapen gunea, eta
hitzaldi-tailerra 20:00etan.
pMaiatzak 24,Tolosa.Birzikla-
pen gunea Samaniego ikaste-
txeko ikasleekin goizean; eta
arratsaldean, Zerkausian Hiru-
kidekoekin eta herritarrekin.
pMaiatzak 24,Hernialde.Hi-
tzaldi-tailerra, 18:00etan.
pMaiatzak 27,Aduna.Arratsal-
dean, birziklapen gunea eta hi-
tzaldi-tailerra 19:00etan.
pMaiatzak 27,Leaburu.Hitzal-

di-tailerra 19:00etan.
pMaiatzak 28,Ikaztegieta.Hi-
tzaldi-tailerra, 19:00etan.
pMaiatzak 28,Berastegi.Birzi-
klapen gunea arratsaldean.
pMaiatzak 28,Tolosa.Emeterio
Arrese eraikinean,19:00etan eta
20:00etan hitzaldi-tailerrak.
pMaiatzak 29,Altzo.Birzikla-
pen gunea arratsaldean eta hi-
tzaldi-tailerra 19:00etan.
pMaiatzak 29,Elduain.Hitzal-
di-tailerra 19:00etan.
pEkainak 4,Orexa.Hitzaldi-tai-
lerra,19:00etan.
pEkainak 5,Larraul.Hitzaldi-
tailerra 19:00etan.

ten direla, pila bakar batek 600.000
litro ur kutsatu ditzakeela, edo he-
rrialde industrializatuetan 350
milioi tona sortzen direla. Hain-
bat materialen biodegradatze
prozesuen iraupena ere zenbate-
koa den jakiteko aukera dago: bi
eta hamar egun bitarte irauten
duen platano azal batetik, 4.000
urte iraun ditzakeen beiraraino. 

Ondoren, birziklapenaren ga-

rrantzia eta hondakinen bigarren
bizitza azpimarratzen duten pa-
nelak daude ikusgai. Hemen ikus
daiteke, paper tona bat birzikla-
tzearekin 17 zuhaitzek bizirik ja-
rrai dezaketela, diska eta DVD za-
harretatik, betaurreko eta telefo-
noak egin daitezkeela, ur
botilekin forro polarrak egin dai-
tezkeela, edota freskagarrien late-
kin bizikletak egin daitezkeela. 

‹ Tolosaldea

Iñigo Terradillos Ibarra

Aimar Odriozola ibartarra dan-
tzan ikusten duen edonork naba-
ritzen du berehala 13 urteko muti-
ko honek zerbait berezia baduela.
Dantza gustatzen zaiola eta senti-
tzen duela erakusten du, eta dan-
tzaren bidez sentiarazi egiten du
hura ikusten ari dena. Berriki Au-
rresku Txapelketa irabazi du, eta
Ibarrako Alurr dantza taldeare-
kin Uztartuz lana estreinatu du.
«Oso pozik» dago dantzaren mun-
duan irekitzen ari den bideare-
kin, eta oraindik gaztetxoa den
arren, argi du bide horretan luza-
roan eman nahi dituela pausoak.
Ez da Aurresku Txapelketa irabazi
duzun lehendabiziko aldia.
Lau txapelketatan aurkeztu naiz
eta bi irabazi ditut. 9 urterekin
aurkeztu nintzen lehenengoz txa-
pelketan, eta irabazi egin nuen.
Bigarrenean bigarren geratu nin-
tzen, hirugarrengoan hiruga-
rren, eta laugarrengoan, hau da,
azken honetan, irabazi egin dut.
Oso gustura nago lortutakoare-
kin.
Norbaiti eskaini al diozu saria?
Txapelketa guztietan laguntzen
egoten direnei eskaini nahiko nie-
ke: nire irakaslea Iñaki Agirre,
Alurr dantza taldeko Eli Nosellas
eta nire gurasoak. Astebururo he-

rriz herri izaten ditut alboan, eta
hori eskertzekoa da. Beraiei esker
irabazi dut saria.
Iragan asteburuan Lasarten ‘Uztar-
tuz’ ikuskizun berria estreinatu ze-
nuten Alurr dantza taldearekin.
Esperientzia berria zen niretzat,
eta oso ona izan da. Ondo irten
zen dena, beraz, oso pozik gaude.
Orain arte ohiko dantzekin ari-
tzen nintzen, eta orain berriz,
ikuskizun berezi honetan parte
hartzea egokitu zait. Espero dut
beste hainbat herritan erakuste-
ko aukera izatea.
Herrian estreinatzeko irrikaz al zau-
de?
Nire eta taldearen ilusioa bazen
Ibarran estreinatzea. Baina, pre-
sio handiegia izango zelakoan
gure herritik at estreinatzea hobe
zela ikusi genuen. Abuztuan es-
kainiko dugu Ibarran, herriko
jaietan.
Noiz hasi zinen dantzan?
4-5 urte nituela hasi nintzen.
Eta nolatan?
Txikitatik asko gustatu izan zait
dantza egitea. Sentitu egiten dut.
Nire bi arrebek dantza egiten zu-
ten, eta ni emanaldiak eskaintzen
zituzten lekuetara eta dantza es-
koletara ikustera joaten nintzen.
Amak dantzan ikusi ninduenean
esan zuen dantza eskoletan hasi
behar nuela segituan. Lau urte

bete nituenean, dantza eskoletan
hasi nintekeenez, izena eman eta
ikasten hasi nintzen.
Berehala zu baino helduagoekin jarri
zintuzten.
Musika instrumentuak ere jotzen
ditut, eta dantza entseguekin ba-
tera egokitzen zitzaidanez egu-
nez aldatu eta helduagoekin jarri
ninduten, eta talde horrekin ja-
rraitzen dut gaur egun.
Balleta ere ari zara ikasten.
Arrebaren ballet emanaldi bat
ikustera joan nintzen, eta Alurr
dantza taldeko helduetako batek
esan zidan beti izan duela ballete-
an lehenago ez hasi izanaren
pena, eta hastera animatu nin-
duen. Bada, hasi egin nintzen, eta
gaur egun oso gustura nago.
Balleta eta euskal dantzak ondo uz-
tartzen al dira?
Dantza guztien oinarria balleta
dela esaten da. Ondorioz, balleta

ikasiz gero, eta oinarri hori hartu-
ta, euskal dantzak nahiz beste
dantzak egiteko erraztasun han-
diagoa duzu. Teknika ematen
dizu, eta gorputza ondo mugitzen

eta kontrolatzen erakusten du.
Dantza gustatzen zaien guztiei
gomendatuko nieke balleta egi-
tea.
Etorkizunean dantzarekin lotuta
ikusten al duzu zure burua?
Nik argi dut dantzari izan nahi
dudala. Dela ikuskizunak eskai-
niz edo dantza irakasle moduan,
dantzatik bizi nahi dut. 
Gurasoek zer esaten dizute?
Dantzaz gain ikasketak egitea eta
bestelako formazioren bat izatea
garrantzitsua dela. Ikasketak
egingo ditut, baina dantzatik bizi-
ko naiz.
Ez dirudi erraza gaur egun dantzatik
bizitzeak.
Ez. Gainera, bizi dugun egoeran
are eta zailagoa da. Baina, gogor
saiatuz gero lortuko dut zeozer
egitea.

Bereziki gustatzen zaizun dantzari-
ren bat?
Alurr dantza taldean bertan badi-
ra asko gustatzen zaizkidanak.
Guztiek esaten didate parekota-
sunak ditudala Aiert Beobide ira-
kaslearekin. Bera irakaslea eta
dantzari profesionala da, bere bi-
zitza gustatzen zait, eta espero
dut ni ere maila horretara iristea. 
Ondo dantzatzeko gakoak?
Egiten ari zarena gustatzea, eta
esfortzua, hau da, lan egitea eta
eskoletara joatea. Baina, batik
bat, dantza gustatzea eta senti-
tzea direla gakoak esango nuke.
Ikasi egiten da ala jaio egin behar du
dantzariak?
Ikasi egiten da, baina ez bazara
horretarako jaio, zaila da. Nire ka-
suan, esaterako, jaio egin naizela
esango nuke. 

Aimar Odriozola qDantzaria

Aurresku txapelketa irabazi berri du dantzari ibartarrak, eta
Alurr dantza taldearekin ‘Uztartuz’ikuskizuna estreinatu du;
dantzari lotuta baino ez du irudikatzen bere etorkizuna.

«Dantzari izateko ikasi
daiteke, baina ez bazara
jaiotzen zaila da»

I. TERRADILLOS

Ibarraldea › 

ALURR-EN 
LAN BERRIAK
HARRERA BEROA
Pasa den larunbatean estreina-
tu zuen Ibarrako Alurr dantza
taldeak Uztartuz ikuskizun be-
rria. Iñaki Agirre irakaslearen 13-
14 urte dituzten dantzari gazte-
ak dira oinarri tradizionaletik
abiatuz izaera berritzailera aile-
gatzen den lanaren protagonis-
ta. Bada, Alurr dantza taldeko
kideak «oso pozik» daude es-
treinaldiak izan dituen kritika
onekin. Orain herriz herri aurkez-
tu asmo dute ikuskizuna.HITZA

Irudia q

«Amak dantzan ikusi
ninduenean esan zuen
dantza eskoletan hasi
behar nuela segituan»



Imanol Garcia Tolosa

Amarotz Mendi elkarteak antola-
tuta, XI. Araxesko Mendi Itzulia
izango da igandean. Amarotz au-
zotik abiatuko den mendi ibilal-
dia iraupen luzekoa da eta Mendi-
ko Euskal Federazioaren egutegi
ofizialean sartuta dago.

Izena Internet bidez eman dai-
teke, www.zirkuitua.com helbide-
an, edota igandean bertan,
06:30etik aurrera, eta aurten ere
doan izango da. 42 kilometroko lu-
zera du ibilbideak, eta 9 orduko

iraupena antolatzaileek zehaztu
dutenez. Mendizaleak 07:00etan
abiatuko dira, txartel banarekin.
Horiek kontrol guztietan aurkez-
tu beharko dituzte. Txartel horre-

tan jarriko du, esaterako, zein di-
ren antolakuntzak jarritako kon-
trol guneak.

Bestalde, urrutitik iritsiko dire-
nentzat, bezperan lokal bat egoki-
tuta izango dute, bertan zakuan
edo esterillan lo egiteko. Ibilbide-
an oinarrizko hornidura postuak
jarriko dituzte (kafea, salda, fru-
ta, eta abar); hala ere, antolakun-
tzak partaideei gomendatzen die
norberak bere janari eta edariak
gainean eramatea.

Mendi ibilaldia bukatzen dute-
nei diploma bana emango zaie,
oroigarri gisara. Horrez gain, ibi-
laldia bukatzean opari zozketa
bat egingo dute. Azken hornidura
ere izango dute mendizaleek: ibi-
laldia bukatzen denean, partaide-
ei plater bana paella, txorizo pin-
txoa eta baso bat sagardo eskaini-
ko zaizkie.

Mendi festa igandean,
Amarotz auzotik abiatuta
Amarotz Mendi
elkartearen eskutik 42
kilometroko Araxesko
Mendi Itzulia egingo
dute, 07:00etan hasita

Helmugara iristen. I. LAHIDALGA

Juan Gorritiren eta Patxi LaskarainenXaguak gaz-
taren bila erakusketa inauguratu dute Tolosako
Fronton jatetxean. Gorritiri bururatutako ideia ba-
tetik abiatu da erakusketa: xagu batek gazta bat
jaterakoan sortutako formak. Gazta horri argaz-

kiak atera dizkio Laskarainek, eta Gorritik horien
gainean sortu ditu marrazkiak. Jatetxe osoan ze-
har ikusi daitezke obrak. Irudian, Laskarain, Gorriti
eta Fronton jatetxeko Roberto Ruiz, erakusketa-
ren aurkezpenean. I.G.L.

GORRITIREN ETA LASKARAINEN OBRAK

Irudia qTolosa

I. Terradillos Ibarra

Aurkeztu dituzte uda honetan
Ibarrako kiroldegian gazteek
nahiz helduek egin ahalko dituz-
ten jarduerak. Orotara zazpi jar-
duera egongo dira aukeran, eta
dagoeneko izena emateko aukera
dago, bai telefonoz deituta, 943 67
15 44 zenbakira, bai eta helbide

elektronikoz, ibarra@bpxport.es
edo kirolibarra@yahoo.es helbi-
deetara idatzita.

3 eta 12 urte bitartekoentzat ki-
rol ludoteka izango da, eta 12 
eta 16 urte bitartekoentzako, cy-
cling-a. Helduentzat, bestalde,
lau jarduera prestatu dituzte. Ba-
tetik, 60 urte baino gehiago dituz-
tenentzat hirugarren adinekoen
gimnastika egongo da, eta 16 urte
baino gehiago dituztenek auke-
ran izango dute, pilates, cycling,
multifitness eta bosu-gap.

Informazio gehiago nahi due-
nak Belabieta kiroldegira deitu
ahalko du, 943 67 15 44 telefono
zenbakira.

Zazpi jarduera eskainiko
ditu uda honetan,
Belabieta kiroldegiak
Gaztetxoentzat bi 
eta helduentzat bost
izango dira aukeran;
dagoeneko izena 
eman daiteke

I. Terradillos Leitza

Maiatzaren 30erako euskal sindi-
kal gehiengoak deituriko greba-
ren harira, greba batzordea mar-
txan jarri dute Leitzan. Greba
dela-eta antolatu beharreko eki-
menez gain, aurrera begira he-
rrian Euskal Herriko Eskubide
Sozialen Gutuna lantzea ere izan-
go dute helburu. Hala, gaur,
18:30ean egin dute hitzordua Ate-
kabeltzen bi gaiak lantzeko. Etzi,
berriz, grebara deituz bideoa gra-
batuko dute parte hartzaileek.
Larunbatean, 17:00etan hasita,
murrizketen aurkako platafor-
mak antolatuta, murrizketen
aurkako lip-duba grabatuko dute,
eta herritar oro animatu dute par-
te hartzera. Igandean, bestalde,
parodia egingo dute herrian ze-
har.

Maiatzaren
30eko greba
lantzeko, greba
batzordea osatu
dute Leitzan

Frontenis txapelketa
egingo dute festetan

ARESO ›Aresoko aurtengo fes-
tetan frontenis txapelketa
antolatzeko asmoa dute. Fes-
tetan finalak jokatuko lirateke,
eta horretarako, aurretik ligaxka
egingo dute. Udaletik herritar
oro animatu dute parte hartze-
ra. Izena emateko orriak Sasti-
nean jarri dituzte. Bikoteak mix-
toak izan behar dute.

Tramiteak on-line egiten
ikasteko tailerra bihar 

BERASTEGI ›Udalak webgunea
berritu du, eta eskaintzen
dituen aukeren artean, aurre-
rantzean herritarrek udal trami-
teak on-line egin ahalko dituz-
te. Bada, bihar 16:00etatik
18:00etara eta 18:00etatik
20:00etara egin daitezkeen
tramiteen berri eta nola egiten
diren azalduko dute. Udaletxe-
an nahiz KZgunean eman
behar da izena.

DLaburrak

2 Hilberriak eta urteurrenak

Beasain, 2013ko maiatzaren 22an

ITZIAR
ZABALETA
KARRERA

Seme-alabak: Jose Mª eta Arantxa, Anttonio (†) eta Gotzone, Jose
Javier eta Feli, Arantxa eta Donato, Mª Lourdes eta Bautista, Xanti eta
Manoli, Iñaki eta Patricia, Mª Isabel eta Fernando: bilobak, birlobak,
ezkon anai-arrebak, ilobak, lehengusuak  eta gainerako ahaideak.
Haren arimaren alde otoitz bat eskatzen dizuegu eta arren etor
zaiteztela, GAUR ASTEAZKENA, arratsaldeko BOST ETA ERDIETAN,
Hernialdeko ANDRE MARIAREN ZERURATZEA parrokian izango den
hiletara. Aldez aurretik, mila esker.
Helbidea: Saraon Baserria.
Oharra: Gorpua Tolosako Oria beilatokian egongo
da, GAUR ASTEAZKENA goizeko 11:30ak arte.

Hernialde,
2013ko maiatzaren 22ean

Tolosan hil zen 2013ko maiatzaren 20an.
- Goian bego -

Beasaingo zure lehengusuak: 
Olatz, Maixabel eta Juanjo, Miren, Jon eta Unai.

Ederra izan da zu ezagutzea,
eta ahaztezinak elkarrekin

pasatako uneak.

BEGOÑA 
LIZASO EIZMENDI

(Anastasio Sorron-en alarguna)
2013ko  maiatzaren 21an hil zen, 91 urte zituela,

Elizakoak  eta Aita Santuaren Bedeinkapena hartu ondoren.
- Goian bego -

2 Agenda

GAUR

DEIALDIAK
pIkaztegieta.Tolosaldeko
Mankomunitatearen Birzikla-
pen bira Ikaztegietara iritsiko
da. Goizean eskolako ikasleen
bisita izango da, eta egun guz-
tian plazan egongo da birzikla-
tzearen garrantziaz herritarrak
jabetu daitezen.
pAmezketa.Amezketako Uda-
lak, Bartolome Deunaren jaiak
antolatzeko bigarren bilera
egingo du. 20:30ean izango da
plazako balio anitzeko gelan,
eta herritar guztiei parte hartze-
ko deia egiten die.
pLeitza.Leitzako XXXVI. Kultur
Aroaren barruan, 20:00etan,
Auzolanari buruzko hitzaldia,
Jasone Mitxeltorenaren eskutik
izango da, Aurreran.
pTolosa.Aste Iraultzailearen
barruan, Errebolta soziala Ma-
drilen eskuinaren erasoen aur-
ka hitzaldia izango da, gaztele-
raz, Engels Ateneoan. 19:30ean
hasiko da, eta hizlaria Victor Tai-
bo abokatu laboralista izango
da.
pTolosa.Ahora! Astearen ba-
rruan, 19:00etan, Familiak eta
nerabeen kontsumoak, alkohol
kontsumorako prebentzio saioa
izango da, kultur etxean.

2 Farmaziak

GAUR

pTolosa.Egunekoa: Olarreaga,
I.Korreo kalea,2.Telefonoa: 943
67 01 28.Gauekoa: Etxebeste,J.
M.Gernikako Arbolaren lorate-
giak,3.Telefonoa: 943 67 10 40.
pLekunberri.Campos, M. Z. El-
barren, 52. Telefonoa: 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

pZizurkil.Maiatza Saltsan eki-
menaren barruan, bideo ema-
naldia izango da: Retorno a Mo-
razan eta Gugazeko kortoak
izango dira ikusgai, Atxulondon.
pTolosa.Oargi mendi taldeak
maiatzaren 25 eta 26an arroilen
jaitsiera egingo du, Artazul eta
La Lezeara. Izena emateko az-
ken eguna biharkoa da, eta 688
69 86 42 telefono zenbakira
deituz eta info@oargi.org helbi-
de elektronikora idatziz eman
beharko da.

ERAKUSKETAK
pIbarra.Alurr dantza taldeak
bere ikuskizunetarako erabilita-
ko arropekin eginiko erakusketa
jarri du. Kultur etxean ikusgai
dago hilaren 24a bitartean.
pLeitza.Leitzako XXXVI. Kultur
Aroaren barruan, Margolanen
argazkien eta eskulanen era-
kusketak daude: Mikel Alkotzen
margolanak, Aurreran. Emaku-
me baserritarren begiradekin
osatutako argazkiak, udaletxe-
an, eta haurrek eginiko eskula-
nak.
pTolosa.Elkarrekiko menpeko-
tasunak erakusketa dago, Aran-
buru jauregian.
pTolosa.Juan Gabriel Vic era-
kusketa dago, Aranburu jaure-
gian.Eneritz Maiz Aduna

Asvineneako Poltsikoko Antzer-
ki Lehiaketaren final handia iri-
tsi da. Hiru kanporaketa pasa os-
tean, ostiralean jakingo da 7. edi-
zioko irabazleak nortzuk diren.
Ohi bezala, 22:00etan emango
zaio hasiera saioari, eta nor baino
nor sei antzezlan lehiatuko dira. 

Hiru kanporaketen ostean,
hauek dira berriz ere lehian dau-
denak: Fumanartist taldeak Mu-
sicoloco eskainiko du; Barco de los
locos taldeak La señora de la lim-
pieza taularatuko du; Amildegi
antzerki taldeak Paz, no esta con

nosotr@s antzezlana taularatuko
du; Teatro que madura taldeak
Nunca se sabe; Anogusano A pan
y agua lanarekin igoko da taula
gainera, eta Slowww taldeak
Puzzle eskainiko du.

Epaimahaiaren saria eskura-
tzen duen taldeak, 600 euro poltsi-
koratu ditu. Aldiz, publikoaren
gustukoena suertatzen denak,
300 euroko saria jasoko du. 

Kanporaketa guztietan egin
moduan, artista gonbidatuak ere
igoko dira Asvineneako taula gai-
nera. Arlekinak eta Ke-txorra
aire akrobazia taldeek euren
ikuskizunak eskainiko dituzte
bertaratuen gozamenerako. 

Kalitate oneko lanak
Hirugarren kanporaketan geo-
grafia zabaletik iritsitako taldeek
parte hartu zuten. Euskal Herri-
tik, Valenciatik eta Extremadura-
tik etorritakoak izan ziren esate-

rako: «Bakoitza bere estilo eta
proposamenarekin, baina guz-
tiak ere ilusioz eta lanerako gogoz
gainezka», taularatu zirela adie-
razi dute antolatzaileek. Eta «ka-
litate gorena eduki genuen, an-
tzerki talde amateurren gaitasun
eta kalitatearen adierazle garbia
izan zen», gaineratu dute.

7. Poltsikoko Antzerki Lehiake-
tako antolatzaileak «gustura»
agertu dira lehen hiru kanpora-
ketekin: «Aurtengoan ez dago ke-
xarik eta kalitatea inoiz baino al-
tuago izaten ari gara. Nahiko lan
izango dugu datorren urtean mai-
la hau mantentzen!». 

Beraz, antzerkiaz eta umore
onaz gozatu nahi duenak Asvine-
nean etzi izango du aukera. Atea
21:30ean irekiko dute, eta
22:00etan hasiko da final handia.
Finala dela eta, kasu honetan, sa-
rrera 10 euro ordaindu beharko
da.

Lehiaketa poltsikoratu
nahian sei antzezlan igoko
dira taula gainera, etzi

Adunako Asvinenean
Poltsikoko Antzerki
Lehiaketaren finala
jokatuko da,
22:00etatik aurrera

Maiatzeko ostiraletan egin dituzte lehiaketako hiru kanporaketak. HITZA


